
Ymateb i Ddeiseb mewn perthynas â’r Ddeddf Cŵn Peryglus 

Diolch am eich deiseb ac am godi'ch pryderon mewn perthynas â'r ymosodiad 
diweddar gan gi. 
 
Rydw i'n cydnabod y trallod a phryder y gall digwyddiadau o'r fath eu hachosi i'r bobl 
yr effeithir arnyn nhw'n uniongyrchol, i drigolion lleol ac i berchnogion cyfrifol cŵn yn y 
gymuned. Mae unrhyw ddigwyddiad sy'n cynnwys anaf neu gi peryglus posibl yn codi 
braw, fel y gellid deall, a gall hyn gael effaith sylweddol ar ymdeimlad pobl o 
ddiogelwch. 
 
O dan ddeddfwriaeth gyfredol, cyfrifoldeb Heddlu De Cymru yw materion sy'n 
ymwneud â chŵn peryglus a throseddau. Heddlu De Cymru yw'r brif asiantaeth orfodi 
ar gyfer ymchwilio i ddigwyddiadau o'r fath a chymryd unrhyw gamau priodol. Felly, 
mae'r ymchwiliad ac unrhyw benderfyniadau o ran gorfodi yn faterion i'r Heddlu eu 
hystyried, yn seiliedig ar y dystiolaeth sydd ar gael. 
 
Efallai bydd hi'n ddefnyddiol nodi bod Heddlu De Cymru yn arwain menter LEAD 
(Ymwybyddiaeth Amgylcheddol Leol ar Gŵn), sy'n cael ei chyflwyno mewn 
partneriaeth ag awdurdodau lleol ac asiantaethau eraill. Mae'n ceisio gwella gwaith 
ymgysylltu â pherchnogion cŵn o bob brîd, a hyrwyddo perchnogaeth gyfrifol cŵn trwy 
addysg, ymyrraeth gynnar a gweithio mewn partneriaeth. Bwriad y fenter yw lleihau 
risgiau i gymunedau o ganlyniad i berchnogaeth anghyfrifol cŵn ac ymddygiad 
gwrthgymdeithasol trwy alluogi partneriaid i rannu gwybodaeth a rhoi mesurau 
cymesur ar waith, gan gynnwys llythyron rhybuddio, contractau ymddygiad derbyniol 
a chamau gorfodi lle bo'n addas. 
 
 
 
 
 
 
O ran y digwyddiad yma, mae'r Cyngor wedi anfon atgyfeiriad LEAD at Heddlu De 
Cymru, gan sicrhau bod y mater yn cael sylw trwy'r fframwaith partneriaeth a gafodd 
ei sefydlu o dan y fenter. Mae hyn yn golygu y bydd modd rhannu gwybodaeth 
berthnasol â'r Heddlu ac asiantaethau partner fel y gall ymyraethau priodol gael eu 
hystyried ochr yn ochr ag unrhyw ymchwiliad gan yr Heddlu. 



 
Mae'r Cyngor yn parhau i gefnogi'r dull partneriaeth yma a bydd yn gweithio'n agos 
gyda Heddlu De Cymru a phartneriaid eraill yn unol â'i bwerau a'i gyfrifoldebau. Fodd 
bynnag, fyddai hi ddim yn addas i'r Cyngor wneud sylwadau ar fanylion unrhyw 
ymchwiliad gan yr Heddlu, boed hynny ar ymchwiliad sy'n mynd rhagddo neu sydd 
wedi dod i ben, gan mai'r Heddlu yw'r asiantaeth sy'n arwain ymchwiliadau i gŵn 
peryglus. 
 
Rydyn ni'n gwerthfawrogi teimladau cryf y gymuned a'r pryderon a fynegwyd trwy'r 
ddeiseb yma. Mae'r pryderon yma wedi cael eu nodi a byddan nhw'n cael eu rhannu 
â'r partneriaid perthnasol yn rhan o'n hymrwymiad parhaus i hyrwyddo diogelwch y 
cyhoedd, perchnogaeth gyfrifol cŵn a lles y gymuned. 
 
Diolch eto am dynnu'n sylw ni at y pryderon yma. 

